
KEAP Kantonalni ekoloski akcioni plan

GCAP .Zeleni” akcioni plan

GIS Geografsko-informaticki sistem

EBRD Evropska banka za obnovu i razvoj

OSCE Organizacija za sigurnost i saradnju u Evropi
USAID Americka agencija za medunarodni razvoj
SIDA Svedska medunarodna agencija za razvojnu saradnju
OECD Organizacija za ekonomsku saradnju i razvoj
UNDP Razvojni program Ujedinjenih naroda

WHO Svjetska zdravstvena organizacija

FAO Organizacija za hranu i poljoprivredu Ujedinjenih naroda
up Urbanisticki plan




1.
UvoD

Planiranje zelenih povrsina u urbanim sredinama ima
svoju historiju, koja se moze pratiti kroz razvoj koncepcija
organizacije gradskog prostora, posebno funkcije stanovanja,
i kroz razvoj koncepta koristenja zemljista.

Poseban problem, prilikom planiranja zelenih gradskih
povrsina, predstavlja nedostatak cjelovitog poznavanja i
pracenja uticaja izmedu: prostornih uslova i potencijala,
politike koristenja zemljiSta, opceprihvacenih stavova za
razvoj grada i kvaliteta Zivota koji se postize u cjelini. U
dosadasnjim nastojanjima da se osigura funkcionalna i
racionalna prostorna organizacija grada, prostor potreban
za zelenilo nije adekvatno odredivan, a njegove funkcije i
namjena nisu sveobuhvatno sagledane i utvrdene.

Planiranje sistema gradskog zelenila treba obuhvatiti analizu:
prihvacene politike razvoja i koristenja gradskog zemljista;
karakteristika i fizicke strukture urbanog prostora; aktivnosti
i potreba Covjeka koji Zivi u gradu.

Vrednovanije slobodnih, ozelenjenih urbanih prostora provodi
se kroz sljedeci sistem indikatora i kriterija:

e velicina zelenih povrsina u gradu — ova veli¢ina je izrazena
brojem korisnika po jedinici povrsine pod zelenilom u gradu;

e dostupnost zelenih povrsina u gradu — izrazava se kao
mogucnost savladavanja prostornih rastojanja pjesackim
kretanjem;

e funkcionalnost zelenih povrsina u gradu — kao odgovor na
specifi¢na trazenja za stvaranje kvalitetnih uslova za Zivot;

e struktura zelenih povrsina u gradu — opremljenost javnih
zelenih prostora i ostalih slobodnih povrsina u saglasnosti sa
razli¢itim potrebama korisnika;

e privlacnost zelenih povrsina u gradu - izraZzena je
harmoni¢nim ambijentom koji stvara pozitivne emocije kod
stanovnika.

Nakon podizanja zelenih povrsina ili onih naslijedenih
odranije, u svakoj gradskoj cjelini je veliki izazov kako pravilno
upravljati njima. Ako uvazimo cinjenicu da ne postoji program
za upravljanje gradskim zelenim povrsinama, u tom slucaju
je predvidena izrada studije, od Cijeg ce kvaliteta zavisiti
uspjeh razvoja metoda upravljanja gradskim i prigradskim
zelenim povrSinama u Bosni i Hercegovini. Rukovodedi se
ocCekivanjima da ce rezultati ove publikacije biti osnova za

kreiranje ciljeva, principa i generalnih smjernica za trajno
upravljanje zelenim gradskim i prigradskim povrsinama
Sirom Bosne i Hercegovine, kao i nacina njihove realizacije
i finansiranja, naveden je pregled svih aktivnosti i zadataka
koje trebaju provesti ucesnici u izradi studije.

1. lzvrsiti analizu i identifikaciju okvirnih odredaba koje se
odnose na gradske i prigradske zelene povrsine, podizanje,
izdvajanje i upravljanje; dati opcu ocjenu uskladenosti
nacionalnog zakonodavstva za navedenu oblast, definirati
preporuke i mjere za njihovo uskladivanje.

2. Analizirati nacine izdvajanja i upravljanja zaSti¢enim
podruc¢jima na gradskim i prigradskim podrucjima na temelju
postojeceg zakonodavnog okvira iz oblasti Sumarstva,
okolisa, vodoprivrede, poljoprivrede, lovstva.

3. Analizirati postoje¢e metode participacije u postupku
izdvajanja i proglaSenja parkova, park-Suma i zasti¢enih
podru¢ja u zonama gradova - pokretanje inicijative,
dono3enje i implementacija zakona o zasti¢enim podrucjima,
ucesnicki pristup, medusektorska saradnja, konflikti, prava
lokalnog stanovnistva.

4. Analizirati dosadasnja iskustva sa ,zelenim” budzZetom,
te sagledati klju¢ne probleme koji se javljaju kod izdvajanja
sredstava i upravljanja (domaca iskustva, iskustva iz blizeg
okruZenja i medunarodna iskustva).

5. Analizirati znacaj zelene transverzale za Grad Sarajevo,
potencijalno i za druge gradove u Bosni i Hercegovini, te
sagledati klju¢ne probleme koji se javljaju kod upravljanja
(domaca iskustva, iskustva iz blizeg okruzenja i medunarodna
iskustva).

6. Dati prijedlog optimalnih i jasnih procedura i alata uz
osiguranje ucesnickog pristupa kod postupaka upravljanja
gradskim zelenim povrsinama.

7. Analizirati ,zelene” akcione planove uz razmatranje
mogucnosti integriranog ili sektorskog upravljanja zelenim
gradskim povrsinama.

8. Na temelju analize predlozZiti klju¢ne principe/nacela na
temelju kojih ¢e se izraditi opci program upravljanja gradskim
zelenim povrsinama u BiH.

9. Identificirati cilj/ciljeve te izraditi akcioni plan/set mjera.



2.
ZAKONSKI OKVIR

U pogledu zakonskog okvira koji se odnosi na upravljanje
javnim zelenim povrsinama, mozemo redi da se radi o slabo
uredenoj oblasti, tacnije, ne postoji zakon lex specialis ni
na jednom nivou vlasti koji bi obuhvatio sve segmente koji
se odnose na javne zelene povrsine, njihovo odrZavanje,
upravljanje, razvoj, informati¢ko-prostornu podrsku, izbor
prihvatljivih sorti za ,zelenu” infrastrukturu itd.

Upravljanje javnim zelenim povrsinama djelomi¢no je reg-
ulirano u FBiH kantonalnim zakonima o komunalnim djelat-
nostima, u RS-u Zakonom o komunalnim djelatnostima
RS-a, u Distriktu Br¢ko Zakonom o komunalnim djelatnos-
tima, kao i uredbama koje proizlaze iz navedenih zakona.
Takoder, dijelove vezane za javne zelene povrsine mozemo
pronadi i u Zakonu o javnim povrsinama, Zakonu o zastiti
prirode FBiH i Zakonu o zastiti prirode RS-a. Svaki od na-
vedenih zakona samo se pojmovno bavi zelenim povrsina-
ma identificirajuci ih kao dio ukupne urbane povrsine koja
podlijeze odredenoj vrsti odrZavanja.

Tako, npr., kantonalni zakoni navode da se pod odrzavan-
jem javnih povrsina podrazumijevaju poslovi uredivanja i
redovnog odrZavanja zelenih i rekreativnih povrsina (javne
zelene povrsine, zelene povrsine stambenih, odnosno ur-
banih gradskih cjelina, pjeSacke staze, zelene povrsine
posebne namjene, zooloski vrtovi, povrsine za rekreaciju i
fizicku kulturu na otvorenom prostoru, zastitna podrucja
i zastitni zeleni pojasevi infrastrukturnih sistema, ako to
nije uredeno posebnim propisom, povrsine uz uredenu i
neuredenu obalu rijeka i jezera, ako to nije uredeno poseb-
nim propisom), javnih saobracajnih povrsina (ulice, kolovozi,
plocnici i rigoli, putevi i prilazi, prolazi, trgovi, podvoznjaci
i nadvoZnjaci, mostovi i stepenista van zgrade, autobuska
i tramvajska stajalista, ako to nije uredeno posebnim prop-
isom) i drugih povrsina koje posebnim propisima budu ut-
vrdene kao javne povrsine.

Odrzavanje javnih zelenih povrsina, upravljanje njima i
njihov razvoj najvise se definira uredbama o uredivanju i
odrzavanju zelenih i rekreativnih povrsina, navodedi poslove
uredenja i odrzavanja kao Sto su projektiranje, izgradnja,
rekonstrukcija, sanacija, odrzavanje svih hortikulturnih sa-
drZaja, odrzavanje prate¢eg mobilijara, zimsko odrZavanje,
higijena, njega, zastita i sjeca stabala.

O stanju javnih zelenih povrsina redovno bi se trebala in-
formirati javnost od strane komunalnog preduzeca koje
brine o zelenim povrsinama.

Takoder, uredbom se regulira i uspostavljanje Katastra
javnih zelenih povrsina, koji bi u digitalnom obliku trebao
biti dostupan javnosti sa svim neophodnim elementima.
Katastrom se evidentiraju svi hortikulturni sadrzaji (travn-
jaci, stabla, ukrasni grmovi, ruzi¢njaci, Ziva ograda, cvjetne
gredice, trajnice i drugi dendromaterijali) sa njihovim os-
novnim karakteristikama, te arhitektonsko-gradevinskim
elementima (parkovske klupe, korpe, informativni panoi),
Zardinjere, fontane, spomenici, dje¢ja igraliSta sa sadrza-
jem, mali sportski tereni sa sadrzajem, pojedinacne sprave
za rekreaciju i sl. koji se nalaze na javnoj povrsini. Nalaze
se svakodnevno odrzavanje i azuriranje baze podataka, te
najmanje jednom godi$nje izvjestavanje o promjenama.

Za odrZavanje na godisnjem nivou donose se planovi i pro-
grami odrzavanja javnih zelenih povrsina koje predlaze ko-
munalno preduzeée kojem je povjeren posao odrzavanja.
Odrzavanje moze vrsiti javno komunalno preduzece, kao
i privatno preduzece registrirano za vrsenje komunalnih
djelatnosti. Ostale odredbe se odnose na nadzor, kazne i
zabrane.

KLASIFIKACIJA URBANIH ZELENIH POVRSINA

Kada su u pitanju zelene povrsine, postoje razli¢iti nacini
njihove klasifikacije, i to prema namjeni, veli¢ini, poloZaju
u odnosu na naselje, lokaciji u sklopu jedne urbane cjeline
itd. Urbano zelenilo, prema domacim dokumentima i doku-
mentima iz regiona, moZze se definirati kao gradski parkovi,
park-Sume, djecja igraliSta, travnjaci, staze, zemljisni pojas
uz javnoprometne povrsine na kojem je zasadeno zelenilo,
zelene povrsine uz objekte javne namjene, te odmorista,
nogostupi i staze koje su sastavni dijelovi zelenih povrsi-
na i slicne povrsine. Pored navedenog, u urbano zelenilo
mozemo svrstati i pojedina zasticena podrucja koja admin-
istrativno ulaze u granice urbanog podrucja. Tako mozemo
navesti primjer u Kantonu Sarajevo, gdje vise zasti¢enih po-
drudja prave zeleni obruc oko grada te na taj nac¢in uticu na
kvalitetu Zivota stanovnika ili moZzemo uzeti Grad Be¢, gdje
postoji jedno zasti¢eno podrucje, tacnije dio Nacionalnog
parka Donua-Auen, koji se naziva Lobau (dzungla ) Beca.

Medutim, ne postoji jedinstvena opceprihvacena klasifik-
acija. Uglavnom autori za klasifikaciju primjenjuju vlastitu
terminologiju. Vecina koristi podjelu prema namjeni i funk-
ciji. S obzirom na prakti¢nost primjene ove publikacije, kla-
sificirali smo zelene javne povrsine na sljedeci nacin:

] zelene povrsine odredene namjene
o zelene povrsine opée namjene
. zelene povrsine specijalne namjene

3.1. Zelene povrsine u gradu koje imaju
odredenu namjenu

U grupu zelenih povrsina koje imaju odredenu namjenu
spadaju povrsine koje se koriste kao sportski tereni, zeleni-
lo duz saobracajnica, tereni za drustvene priredbe; zelenilo
oko i u sklopu industrijskih kompleksa, aerodroma i groblja;
zelenilo unutar naselja; zelenilo obrazovnih institucija; zele-
nilo zdravstvenih ustanova; zelenilo turisticko-ugostiteljskih
objekata; zelenilo memorijalnih spomenika, dendroloski i
botanicki vrtovi, zooloski vrtovi itd.

Tereni za igru i sport — Prilikom kreiranja i donosenja
planske dokumentacije neophodno je da se u okviru stam-
benih jedinica planiraju dodatni sadrzaji poput ovih jer
uticu na kvalitet Zivota stanovnika.

Saobracajno zelenilo — DuzZ saobracajnica, u zavisnosti
od vrste, mozemo vidjeti razli¢ite vrste urbanog zelenila.
One mogu biti barijere za razli¢ite vrste emisija, od buke,
aerozagadenja, a mogu imati efekt smanjenja tempera-
turnih inverzija.

Groblje — Pored perifernih dijelova grada cesto je groblje
smjesteno izmedu blokovskih naselja te kao takvo cini ur-
bano zelenilo. NuZzno ga je odvojiti od okolnih dijelova u
vizuelnom smislu a na nacin da se vrsi sadnja vrsta drveca
guste krodnje ali i grmastih i da se na taj nacin formira
zastitni pojas.

Zelenilo industrijskih kompleksa — Industrijski kom-
pleksi vec¢inom se nalaze u vangradskom dijelu neke ad-
ministrativne jedinice, ali, s obzirom na ekspanziju i Sirenje
stambenih naselja, Cesta je pojava da oni ostanu i unutar
poslovno-stambenih centara. Nuzno je formiranje zelenih
povrsina koje bi osigurale izolaciju od urbanog dijela, a
samim tim i sprijecile prodor buke, ¢adi, prasine, isparavan-
ja te ostalih zagadujucih supstanci.

Blokovsko zelenilo — Klju¢no zelenilo nalazi se u un-
utrasnjem dijelu blokovskog naselja gdje je ogranicen
saobracaj i gdje stanovnici provode najvise svog vremena.
Osnovna uloga oplemenjivanja blokovskih javnih zelenih
povrsina jeste estetske i ekoloske prirode. Pored unutrasn-
jeg zelenila, blokovska naselja imaju i zelene zastitne poja-
seve od saobracajnica.

Zooloski vrtovi — Zelene povrsine unutar zooloskih vrto-
va imaju za cilj uredenje i stvaranje sredine koja podsjeca
na prirodno staniste zivotinjskih vrsta koje su smjestene u
zooloSkom vrtu.

Dendroloski i botanicki vrtovi — Prije svega imaju nauc-
no-istrazivacku svrhu, ali se svakako mogu koristiti kao
prostori za skolske ¢asove u prirodi, gdje bi se prisutni up-
oznavali s pojedinim vrstama, ali i za odmor, rekreaciju, Set-
nju itd. Svakom formiranju dendroloskih zbirki ili botanick-
og vrta prethodi njegovo jasno planiranje do u najmaniji
detal].



3.2. Zelene povrsine opc¢e namjene

Centralni gradski park, gradski park, skver, bulevar, zeleni-
lo ispred javnih zgrada, uli¢no zelenilo, zelenilo duz obale,
park-Sume i izletiSta, zasticena podrucja predstavljaju ze-
lene povrsine opce namjene.

Centralni gradski park — U svijetu postoji malo centralnih
gradskih parkova jer se oni obi¢no formiraju u centralnom
dijelu vec¢ih gradova na vecim povrsinama od po nekoliko
stotina hektara. Najc¢esce su to vec ranije nastali parkovi
oko pojedinih historijskih gradevina kao Sto su dvorci. Cen-
tral park u New Yorku, Prater u Becu, Tivoli u Rimu, Vrt
¢uda u Dubaiju samo su neki od poznatijih.

Gradski park — U pravilu, gradski parkovi ne prelaze
povrsine od 25 hektara i nalaze se isklju¢ivo u urbanom
dijelu grada, a nastaju planiranjem ili rekonstrukcijom star-
ih dijelova grada ili spajanjem manjih zelenih povrsina u
jednu cjelinu, te pored zelenih povrsina imaju neophodni
mobilijar za pasivni odmor, zacinjen pojedinim kulturnim
sadrzajima kao Sto su umjetnicke skulpture.

Skver — Predstavlja zelenu povrsina ciju strukturu sadnog
materijala ¢ini iskljucivo nisko rastinje i koja se formira na
najmanjim povrsinama sa osnovnom funkcijom da estetski
upotpuni prostor.

Bulevar — Duz Sirokih ulica i ispred javnih zgrada formira-
ju se bulevari sadnjom drvoreda. U njihovoj strukturi ima-
mo i visoko i nisko rastinje, te ukoliko se prostiru pravcem
preovladujuceg vjetra, mogu formirati zelenu transverzalu
i vrsiti uticaj na brzinu vjetra pojacavajudi njegovu cirkulaci-
ju, a Sto je pozeljno u sredinama s povecanim prisustvom
PM-Cestica.

Zelenilo ispred javnih zgrada — Cini dio ukupnog pro-
centa zelenila u urbanim sredinama, ali je njegova prven-
stvena uloga estetske prirode kako bi se istakla arhitektura
gradevine.

Uli¢no zelenilo - Cini ga nisko i visoko rastinje uz 3etnice,
trotoare i saobracajnice. Funkcija je uglavnom estetska.

Zastitni pojasevi — To su zelene povrsine formirane sa
namjerom da pojedine lokacije zastite od negativnih uti-
caja, prvenstveno razli¢itih emisija. U danasnje vrijeme
formiraju se kao pojas zastite od buke izmedu saobraca-
jnica i naseljenih mjesta ili kao dio apsorpcionog sistema
PM-Cestica u cilju smanjenja aerozagadenja. Pored navede-
nog, njihova funkcija moze biti estetska i rekreativna.

Park-Sume — Oplemenjivanjem povrsina na perifernim
dijelovima grada ili pretvaranjem ostatka Sumskog masiva
nastaju park-sume. Intervencija na navedenom prostoru
je minimalna, odnosno tezi se tome da se zadrZzava oblik
Sume iako one vise lice na gradske parkove.

Na zelenim povrsinama ovog tipa postavlja se neophodni
mobilijar u svrhu rekreativnih aktivnosti i sanitarno-higi-
jenskih sadrzaja.

Izletista — Prostori koji su dosta slicni park-Sumama, te
predstavljaju prirodne ili vjeStacki podignute Sume koje
se nalaze van urbanog podrudja, a Cija je svrha odmor i
rekreacija. Imaju veli¢cinu od nekoliko stotina do nekoliko
hiljada hektara.

Zelenilo duz obale — Sastavni dio zelenih gradskih povrsi-
na cine plaze, obale i vodene povrsine. Njihova je uloga
znacajna i visestruka te zahtijeva integraciju sa urbanim di-
jelom grada. Kod izbora vrsta biljaka za ozelenjavanje vodi
se racuna o tome da to budu biljke koje dobro uspijevaju
pored vode (vrbe, topole, hrast luznjak).

Zasticena podrucja — To su podruc¢ja sa netaknutom
prirodom koja se posebno Stite od nezeljenih djelovanja
savremene civilizacije, a koja su znacajna po biodiverzitetu,
relativnoj oc¢uvanosti izvornog pejzaza i/ili estetsko-turis-
tickim potencijalima. U njima je dozvoljen minimum inter-
vencija na izgradnji saobracajnica i objekata. Ove povrsine
mogu biti i po nekoliko hiljada kvadratnih kilometara.

3.3. Zelene povrsine specijalne namjene

Zelene povrsine specijalne namjene su: zelene povrsine
kosih i ravnih krovova, vertikalno zelenilo, privatne zelene
povrsine itd.

Zelenilo krovnih povrsina — Najvise zelenih krovova ima
u skandinavskim zemljama. Njihova je uloga viSestruka,
pored estetske funkcije, uz primjenu novih tehnologija vrse
toplifikaciju te Stede energiju. Nekada je trajanje zelenih
krovova bilo od 20 do 30 godina, dok danas mogu trajati
od 70 do 100 godina. Zeleni krovovi zamjenjuju nestale
pejzaze, te ih nastane Zivotinje i biljke.

Vertikalno zelenilo — Jos jedan oblik zelene arhitekture
koji predstavlja integraciju biljaka i vode sa gradevinskim
objektom. Zelene povrsine pomazu u borbi protiv kli-
matskih promjena i temperaturnih razlika. Vertikalne ze-
lene povrsine sacinjene su uglavnom od puzavica, koje se
same penju uz zidove, maskirajuci ujedno stare i neugledne
fasade.

Privatne zelene povrsine — S obzirom na udio privatnih
zelenih povrsina u urbanim podrudjima, planiranje , ze-
lene” infrastrukture se sistemski moze sagledati samo nji-
hovim ukljucivanjem. U pravilu su organizirani kao mali pri-
vatni vrtovi i dvorista stambenih jedinica ukrasena biljkama.

ANTROPOGENI UTICAJ NA URBANO

ZELENILO

U zivotu covjeka zelene povrsine imaju veliki znacaj od
samog pocetka njegovog razvoja, jer on ureduje svoje
okuc¢nice. Tako su kroz historiju poznati primjeri sumerskih,
egipatskih, grckih, rimskih i renesansnih parkova, da bi
se to zavrsilo francuskim i engleskim, uz brojne njihove
kombinacije. U nasim krajevima veza covjeka i zelenih
povrsina, malih parkova se veze za rimski period, nakon
kojeg nemamo vecu tradiciju parkova i zelenih povrsina do
druge polovice osmanske vladavine kada kroz trgovacke
veze Bosne sa Zapadom pristize i kultura uredivanja
okucnica. Tako su zelene povrsine kroz historiju u nekim
kulturama imale nezamjenjivu ulogu u razvoju drustva,
nekad vise, nekad manje.

Zapocinjanjem industrijalizacije, odnosno  dolaskom
austrougarske vlasti, u Bosni i Hercegovini se pocinje s
planskim podizanjem zelenih povrsina, jer se prilikom
urbanizacije gradova vodilo racuna o javnom zelenilu.
Upravo iz tog perioda poticu veliki gradski parkovi u svim
nasim gradovima. Pored parkova, tada se podiZzu i nase
najznacajnije aleje, odnosno drvoredi.

S kasnijom industrijalizacijom Bosne i Hercegovine, pocinje
i druga faza podizanja zelenih povrsina. No, cesto dolazi i
do njihovog gubitka, odnosno prenamjene u gradevinska
zemljista, ¢ime su mnogi od parkova izgubili na znacaju.
Samom industrijalizacijom kod radnika se javlja sve veca
potreba za mjestima na kojima se mogu rekreirati ili
odmarati, jer odlazak u okolinu iziskuje vise vremena, a
rekreacija se trebala obavljati u blizini stambenih blokova.
Tako su sa razvojem i industrijalizacijom potrebe sve vece
jer raste i broj stanovnika u gradovima, a gradovi se Sire na
racun zelenih povrsSina. Te povecane potrebe su bile stalne
i pocCelo se teziti razvoju planskog podizanja gradskih
parkova i gradskih Suma, ali se tome prilazilo stihijski te su
rezultati cesto izostajali.

Stalna potraznja za gradevinskim zemljistem uslovila je
smanjenje zelenih povrsina u gradovima, a taj trend je
prisutan i danas. S obzirom na trenutnu situaciju u nasoj
zemlji, zelenim povrsinama se ne pridaje duzna paznja.

Gradovi u nasoj zemlji nikada nisu imali velike zelene
povrsine. One su narocito u posliednjim decenijama
sistemski smanjivane, te je, na primjer, od javnih zelenih

povrsina uspostavljenih za vrijeme austrougarske uprave
ostalo oko 60% na podruc¢ju grada Sarajeva. Javne zelene
povrsine smanjivane su da bi se povecale povrsine pod
gradevinskim objektima ili radi proSirenja saobracajnica, kao
i za podizanje sportskih terena koji su izgubili svoju ulogu
zelene povrsine na racun rekreativne, ali i radi podizanja
razlicitih infrastrukturnih objekata. Dugo vremena se
smatralo da Suma oko grada moZe zamijeniti gradske
zelene povrsine, ali se pokazalo da je to besmisleno. Tako
sume na Trebevicu iznad Sarajeva ne mogu pomodi gradu
da se smanje svi vidovi zagadenja. Na taj nacin, doslo je
do nesklada izmedu stambene i infrastrukturne gradnje i
povrsina pod gradskim zelenilom, koje se rijetko podizu
a vrlo brzo unistavaju. Bilo je dobrih ideja i ciljeva za
podizanje novih zelenih povrsina i podizanje cijelih zelenih
transverzala, ali je njihova realizacija slaba. Ipak, iz tog cilja
su se razvile i neke dobre stvari, te se pocinju primjenjivati
naucna saznanja. Od tada se zelenim povrsinama posvecuje
viSe paznje, a razvila se i posebna disciplina nauke koja se
zove hortikultura (urbano Sumarstvo). Nakon toga se sa
vise senzibiliteta pristupa zelenim povrsinama, istrazuje se
njihova struktura, stanje, razvojne tendencije, ekologija i sl.

S obzirom na sve zapazeniji negativni uticaj Covijeka na
okolis, kao mehanizam zaStite zahtijeva se prije svakog
poduzimanja odredenih radnji u prostoru izrada strateSke
procjene uticaja na okolis. Pored gradnje objekata u uzem
urbanom podrudju, koja u sve vec¢oj mjeri dobija bitku na
Stetu zelenih povrsina, moramo navesti da Covjek utice na
okolis i kroz koristenje ekoloSki neprihvatljivih energenata,
fosilnih goriva ili koristi ekoloski neprihvatljiva vozila. No,
u borbi protiv vlastitog uticaja upravo kao jedna od mjera
moze mu pomodi povecanje zelenih povrsina.

Ekoloski problemi, a s njima i ekoloska kriza, imaju duboke
korijene u cjelokupnom nacinu zivota savremene epohe, a
posebno u nacinu i dinamici proizvodnje i u demografskom
povecanju stanovnistva. Poremecaji koje je izazvala ekoloska
kriza, kao $to su poremedcaji ravnoteze izmedu ljudskog
drustva i prirodnog okolisa s katastrofalnom perspektivom,
mogu se smatrati najdubljom krizom u historiji ljudske vrste.
Za Covjeka je znacajno da, kao inteligentno bice, rjesava
probleme s kojima se susrece, a ekoloski su problemi toliko
veliki da ukazuju na prijeku potrebu promjene savremenog
nacina zivota.

ZNACAJ | UTICAJ ZELENILA NA COVJEKA

Gradsko zelenilo je vazan dio velikih gradova, u kojima se
prirodno okruZenje smjenjuje sa okruZzenjem koje stvara
Covjek. Medutim, ponekad se stvaranje zelenih povrsina
smatra izazovom, posebno u zemljama u razvoju, u kojima
su prostor i resursi esto ograniceni, kao $to je nasa zeml-
ja. Gradovi postaju sve naseljeniji i zagadeniji. Zato urbane
zelene povrsine pruzaju Sirok spektar ekosistemskih usluga
koje bi mogle pomoci u borbi protiv mnogih urbanih boles-
ti i poboljsati kvalitet Zivota gradskih stanovnika. Zelene
povrsine gradova predstavljaju znacajan faktor koji osigu-
rava i poboljSava vizuelni dojam i kvalitet Zivota u urbanim
sredinama. Zastupljenost i pozicija, funkcije i ostale odlike
zelenih prostora uslovljeni su prirodnim, antropogenim,
prostornim i ostalim faktorima.

Osim estetske vrijednosti koja je direktna, zelene povrsine
u gradovima i prigradskim naseljima imaju brojne druge
funkcije koje svojom vrijedno$¢u nadmasuju vrijednost es-
tetike. To su opce korisne funkcije drveca i grmlja, koje su
veoma interesantne i visokovrijedne. Tako u savremenim
uslovima zivota, gdje je Covjek neprestano izloZzen stresnim
situacijama, te stalnim ekoloSkim poremecajima, on osjeca
stalnu potrebu da se nade okruzen zelenilom i rastereti od
stresnih situacija. U ovom smislu, drvece i grmlje, uopce ze-
lene povrsine, mogu pruZiti razne mogucnosti zadovoljenja
ljudskih potreba, Sto se, prije svega, ogleda u ublaZavanju
klimatskih ekstrema kroz regulaciju temperature, u proce-
su fotosinteze oslobada se kisik iz CO2, a one doprinose
vecoj Cistodi zraka, imaju baktericidno djelovanje, regulira-
ju reZzim voda i vr3e remedijaciju vode, sprecavaju erozije
zemljiSta i vrSe njegovu remedijaciju, osiguravaju covjeku
prostor za rekreaciju i revitalizaciju radnih sposobnosti.

U urbanim sredinama znacaj zelenila je visestruk:

e poboljSava klimatske uvjete grada,

e utiCe na regulaciju temperature zraka, pritisak i
vazdusna strujanja,

e smanjuje nivo komunalne buke,

e povecava vlaznost zraka,

e sprecava pojavu erozije zemljista,

e Stiti od suviSnog osuncavanja itd.

Znacaj zelenih povrSina na odrzivost urbanih podrucja
ogleda se u povecanju ,zelene” infrastrukture u skladu
sa Agendom 21, kojom Ujedinjeni narodi nastoje smanjiti

negativan antropogeni uticaj. ,Zelena” infrastruktura ima
veliku ulogu u borbi protiv klimatskih promjena, te iako
je procentualno daleko manja u odnosu na povrsine pod
gradevinama, moze itekako doprinijeti u odrzavanju tem-
perature ili hladenja toplotnih otoka, koji nastaju kao posl-
jedica ljudskog djelovanja. Na primjer, kada bismo na uzem
urbanom podrucju povecali zelenilo za 10%, mogli bismo
ocCekivati smanjenje temperature za 2,5 oC, odnosno kada
bi se urbano zelenilo smanjilo za 10%, mogli bismo oceki-
vati rast temperature i do 7 oC (Ennos i dr., 2007).

Rad industrije i intenzivan saobracaj u gradovima dopri-
nose da je u njima zrak veoma zagaden prasinom i mnogim
drugim Stetnim Cesticama. Kao direktnu posljedicu toga,
imamo mnoga oboljenja kod ljudi i Zivotinja, a u tom sluca-
ju samo suzbijanje onecis¢enja predstavlja veliki problem. U
takvim situacijama zelene povrsine i drvoredi mogu znaca-
jno doprinijeti prociS¢avanju zraka. Naime, necistoce koje
vjetrom dopiru do obraslih povrsina zadrzavaju se u kro-
Snjama drveca, odnosno na granama i lis¢u, koje ga djelo-
mi¢no apsorbira, te na taj nacin filtriraju zrak. Kasnije kisa
te Cestice spere te drvece ponovo moze primiti nove Cestice
prasine. Prema provedenim i u svijetu priznatim istrazivaniji-
ma, neke Sume Cetinjaca mogu zadrzati oko 30 do 35 tona
prasine po ha godisnje, a Sume listaca i do 68 tona (Ballian,
Dautbasi¢, 2013). Inace, filtriranje zraka zavisi od polozaja
zelene povrsine u odnosu na izvore onecis¢enja, vrste i kon-
centracije onecis¢enja, kao i grade, odnosno strukture ze-
lene povrsine. Na temelju reCenog, u unutradnjosti parkova
koji imaju vecu povrsinu zrak je CiS¢i, bez Cestica praSine,
i u tome je osnovno djelovanje obrasle zelene povrsine na
zdravlje Covjeka.

Buka u urbanim sredinama je vrlo Stetna za zdravlje Cov-
jeka, a utice i na smanjenje radnih sposobnosti. Obrasle
zelene povrsine umanjuju buku na nacin da zadrzavaju
zvulne valove, kojima se buka $iri, te tako smanjuju njenu
jac¢inu. Stoga je vrlo korisno podizati zelene povrsine u
naseljima, uz skole i bolnice, ili ih bar odvajati drvoredima
od jakih izvora buke, kao sto su frekventne saobracajnice,
da bi se buka svela na najmanju mogucu mjeru. Za znatno
smanjenje buke su najpogodnije lis¢arske vrste velikih kro-
sanja, sa veoma gustim i izraZzenim donjim slojem grmlja,
kao i gusti nasadi Cetinjaca jer su preko cijele godine zelene
i sa iglicama.



Ranije su ljudi vjerovali da ciste vode ima dovoljno, te su je
smatrali manje vrijednom. Medutim, s povecanjem broja
stanovnisStva, kao i naglom industrijalizacijom, potrosnja
vode se povecala, te se naglo pocela osjecati nestasica.
Tesko je ustanoviti u kakvoj vezi stoje zelene povrsine sa
snabdijevanjem pitkom i ¢istom vodom, ali savremena is-
traZivanja su povezala mnoge nepoznanice u jednu cjelinu,
te djelomicno razjasnila taj fenomen. Zahvaljujuc¢i grads-
kom zelenilu i Sumama oko gradova, regulira se rezim voda
u tlu i na povrsini tla, te nas na taj nacin indirektno snabdi-
jeva cistom vodom i spre¢ava pojavu erozija.

Mozemo redi da zelene povrsine lakse primaju oborinske
vode u tlo. Kako nemamo egzaktne primjere za urbane ze-
lene povrsine, uzet ¢emo primjer za Sumu, jer jedan hektar
sume moze primiti do dubine od jednog metra od 500 do
2.000 kubi¢nih metara vode i sprijeciti pojavu povrsinskih
tokova, erozije i bujica, te se ovo moZe vezati za gradske
sume. Zelena povrsina prihva¢enu vodu odmah ne pre-
daje dalje, nego je izvjesno vrijeme zadrzava i postepeno
predaje podzemnim tokovima. Podzemni tokovi prenose
vodu do izvora i na taj nacin su aktivni kroz duzi period
ili imaju stalan protok vode. Kako se tlo na obraslim zele-
nim povrsinama slabije zamrzava od onog na otvorenom,
i tokom zime u sebe prima vodu od topljenja snijega, ono
smanjuje mogucnost nastanka bujica, odnosno poplava.

Takoder, na obraslim zelenim povrsinama manja kolic¢ina
oborina dospijeva do tla, jer drvece svojom krosnjom i deb-
lom zadrzava znacajniji dio na sebi. Sto se tice isparavanja
vode iz tla, odmah mozemo reci da tla pod gradskim zele-
nilom manje isparavaju od okolnih ogoljelih povrsina, te se
i na taj nacin regulira kolic¢ina vode u tlu (Ballian, Dautbasi¢,
2013)

Zelene povrsine imaju sposobnost da vodu na njenom putu
kroz tlo ociste. Tako voda koja prolazi kroz obraslo tlo i kroz
mati¢ni supstrat biva filtrirana, ujednacene temperature i
specificnog okusa, prema strukturi minerala iz tla.

Zelene obrasle povrsine korijenskim sistemom sprecavaju
pojavu erozije. Na ogoljelim padinama veci dio oborina
otice povrsinski, te odnosi dio tla. Ako u isto vrijeme imamo
pojacane dotoke vode sa golih padina, direktna posljedica
je pojava poplava. Za razliku od golih povrsina, na zelen-
im obraslim povrSinama poplave su svedene na najmanju
mogucu mjeru. Stoga samo zdravo i rastresito tlo koje je
pod zelenom povrsinom moze primiti veliku koli¢inu vode,
te tako ispuniti zadatak u pogledu zastite od erozije tla
vodom. Ovo je narocito evidentno na brdskim podrucjima
grada.

+~ZELENI" AKCIONI PLAN

.Zeleni” akcioni planovi se vec rade ili su uradeni za neke
od lokalnih zajednica u Bosni i Hercegovini, ali njihova re-
alizacija nije daleko odmakla. Najveci problem predstavlja
politika koja se provodi na nizim nivoima vlasti, posebno
u lokalnim zajednicama. Vecinu tih KEAP-ova/GCAP-ova
finansiraju medunarodne organizacije. Obi¢no se KEAP/
GCAP rade na temelju metodologije EBRD-a, koji je na-
jcesce i finansijer ovih aktivnosti u zemljama u tranziciji,
a kao stru¢na pomoc javlja se Organizacija za ekonomsku
saradnju i razvoj (OECD), dok obi¢no ucesce u aktivnos-
tima na izradi imaju i lokalne mreze aktivista za odrzivi
razvoj. Planovi KEAP-a/GCAP-a moraju biti u skladu s raz-
nim medunarodnim sporazumima i konvencijama diji je
cilj sprecavanje pogorsanja kvaliteta okolisa (Pariski spo-
razum), kao i sa relevantnim strateskim dokumentima na
regionalnom, nacionalnom, federalnom, kantonalnom i
gradskom nivou. Svrha KEAP-a/GCAP-a je azuriranje i prez-
entiranje informacija koje ¢e posluziti kao osnova za identi-
ficiranje i odredivanje prioriteta koji se odnose na okolisne
izazove s kojima se gradovi suocavaju, te utvrdivanje plana
djelovanja za njihovo prevazilaZzenje, Cime ce se ostvariti i
vizija poboljSanja stanja okolisa da bi se osigurala ulaganja
u prioritetne projekte zastite okolisa i da bi se identificirale
relevantne strateSke aktivnosti koje se mogu provesti u cilju
poboljsanja stanja okolisa u gradu.

KEAP-om/GCAP-om predviden je i sveobuhvatan sistem
za pracenje i verifikaciju Plana, komunikaciju o aktivnosti-
ma i interakciju s klju¢nim subjektima i Sirom zajednicom.
Ogranicenje jednog ovakvog dokumenta je da se radi jed-
ino na temelju podataka koji se prikupljaju prema metod-
ologiji EBRD-a. Rezultati prikupljanja podataka obic¢no su
ograniceni dostupnos¢u podataka o okoliSu u toku pocetne
faze projekta GCAP. Tako se odredeni podaci uopce ne pri-
kupljaju na lokalnom i drzavnom nivou; Cesto noviji podaci
nisu dostupni (kao dio katastra zelenih povrsina u gradu
Sarajevu); ili podaci trazeni od relevantnih subjekata nisu
dostavljeni ili nisu dostavljeni na vrijeme. Finansijska proc-
jena mjera predstavlja samo indikativne troSkove i temelji
se na informacijama koje su bile dostupne u vrijeme izrade
KEAP-a/GCAP-a, te su realni troskovi obi¢no veci. Zbog
toga prilikom izrade KEAP-a/GCAP-a treba Cesto napraviti
dodatnu studiju izvodljivosti, ukljucujudi i detaljne troSkove
za svaku od mjera. S tim u vezi, i procjena koristi od svake
miere se dijelom temelji na procjeni troskova. Cesto se pri-
likom izrade studija KEAP-a/GCAP-a deSava da lokalna za-

jednica ne regulira ili kontrolira velike industrije. Zbog toga
treba postojati saradnja sa drugim nivoima vlasti, agencija-
ma i tijelima koja imaju odgovarajuca regulatorna i izvrSna
ovlastenja kako bi se postigla potrebna poboljsanja u sin-
ergiji sa aktivnostima GCAP-a.

U svakom akcionom planu posebno se razmatra poglavlje
koje se odnosi na zelene povrsine. Zelene povrsine u sre-
dinama za koje je u prethodnom periodu zavrsena izrada
.zelenog” akcionog plana (Zenica, Banja Luka i Sarajevo),
strukturirane su kao gradske, prigradske i ruralne povrsine.
Posmatrajuci cjelokupni prostor, mozemo reci da su zelene
povrsine na zadovoljavaju¢em nivou, medutim, u uzem
gradskom podrugju evidentan je manjak zelenih povrsina.
Zelene povrsine u sva tri primjera, a narocito u Sarajevu,
prije svega su ograni¢ene, neuvezane i nedostatne vedini
gradana. Preostali prostori na kojima bi se mogle formi-
rati nove zelene povrsine su prije svega ,rezervirani” od
strane investitora za gradnju novih gradevinskih objekata,
te je malo neizgradenih povrsina koje su dostupne za nam-
jenu formiranja nove ,zelene” infrastrukture. Ne postoji
podatak koji bi ukazao na eventualni rast ili pad zelenih
povrsina u ovim podrucjima. Mozemo zakljuciti da je vec
odavno omjer objekata naspram zelenih povrsina premasio
dozvoljeni nivo. ,, Zelenim” akcionim planovima je utvrdeno
da postoje izazovi poput: ogranic¢enog prostora za rekreaci-
ju, odlaganja otpada na zelene povrsine, nelegalne gradn-
je, ogranicenosti zelenih povrsina, nekontroliranog Sirenja
urbanih podrudja, loSe provedbe vazecih propisa/zakona o
prostornom uredeniju.

U Kantonu Sarajevo se dobiva utisak da je veoma zelen s
obzirom na to da uklju€uje ruralna podrucja i pet zasticenih
podrucja, medutim, stanje je veoma loSe, o ¢emu govori i
to da u uzem urbanom podrucju zelene povrsine prekri-
vaju manje od 2% povrsina. U Zenici imamo, prema stan-
dardima EBRD-a, zadovoljavajudi nivo zelenih povrsina na
100.000 stanovnika, ali vecina tih zelenih povrsina otpa-
da na prigradsko i vangradsko zelenilo, dok kao pozitivan
primjer prakse imamo Kamberovi¢a polje, koje je prilikom
razvoja Zenice ostalo centralna zelena povrsina preko 30
hektara (300.000 m2), $to predstavlja oko 60% od ukup-
nog procenta parkovskih zelenih povrsina u uzem urbanom
podrucju Zenice. Mozemo reci da je to jedan od rijetkih
pozitivnih primjera u BiH.



Uprava Grada Zenica ima namjeru da centar postane , zele-
na” pluca grada, a do tada ¢e nastaviti sa upravljanjem i
odrzavanjem 3est zelenih avenija, tri parka, kao i uklapan-
jem ,zelene” infrastrukture u saobracajnu infrastrukturu,
ukljucujuci nedavno izgradenu glavnu gradsku magistralu.
U Banjoj Luci takoder je ograni¢en udio zelenih povrsina
u uzem urbanom podru¢ju uslied nedostatka reguliran-
ja i kontrole urbanog razvoja te nepostojanja integracije
izmedu planiranja koristenja zemljista, planiranja sao-
bracaja i komunalne infrastrukture. Ali sve jedinice lokalne
samouprave navode da su zelene povrsine grada, kako ur-
bane tako i ruralne, pogodene usljed nedostatka realizacije
prostorno-planske dokumentacije.

+ZELENO” BUDZETIRANJE

S obzirom na to da ,zelene” politike podrazumijevaju
interdisciplinarni pristup implementacije, nuzno je da se
prilikom kreiranja budzeta i usmjeravanja javnih finansija
odrede jasni budzetski kodovi po razli¢itim resornim mini-
starstvima, odnosno na lokalnom nivou. To moze biti ra-
sporedeno po stru¢nim sluzbama ili kao jedan budZetski
kod za koji ¢e se donositi program implementacije u skladu
s potrebama koje proizadu iz bududih projekata.

S obzirom na sve veci znacaj ,, zelenih” politika, neophodno
je da se budZet kreira prema politikama vlade i strateskim
planovima po razlicitim podrucjima. Agenda odrzivog raz-
voja 2030 moze predstavljati programski dokument za jas-
no budzetiranje jedinica lokalne zajednice, pa i viSih nivoa
vlasti. Svaki budZet prati odredeni program rada na osnovu
kojeg ¢e se modi pratiti implementacija zadanih ciljeva, kao
i tok finansija.

Hipoteticki postavljeno, ukoliko se jedna lokalna zajednica
opredijeli da program aktivnosti prilagodi ,zelenim” poli-
tikama, nuzno je da budzet koji bude donijela prati pro-
gram. Na nivou jedne vlade kantona, koja u svom sastavu
ima ministarstvo za saobracaj, ministarstvo za okolis, mini-
starstvo gradnje, ministarstvo privrede, ministarstvo obra-
zovanja, ministarstvo komunalne privrede, ministarstvo
sporta i kulture, mozemo kreirati budzet koji ¢e odgovoriti
potrebama gradana a da pritom u velikoj mjeri uti¢e na
povecanje zelenih povrsina.

Primjer po ministarstvima

1. Ministarstvo saobracaja prilikom izgradnje saobraca-
jnica u projektnoj dokumentaciji koju prati odredena
budZetska stavka treba dodati sadnju zastitnih poja-
seva, niskog rastinja, koje ¢e prvenstveno, u zavisnos-
ti od lokacije i projekta, Stititi od buke okolna naselja,
smanjiti nivo aerozagadenja na nacin da izabrane vrste
vrse apsorpciju PM-Cestica i CO2, koji nastaje iz izdu-
vnih gasova vozila s povecanim prisustvom u urbanim
sredinama.

2. Ministarstvo gradnje prilikom odobravanja gradn-
je treba, uz stambene objekte, zahtijevati izgradn-
ju blokovskog zelenila, koje ima viSestruki znacaj u
kvalitetu Zivljenja stanovnika, kao i kreiranje zelenih
krovova i vertikalnog zelenila.

3. Ministarstvo privrede kao organ uprave koji vrsi nadzor
nad radom javnih preduzeca za Sume moglo bi planirati
sredstva za stvaranje novih ili ozelenjivanje degradiranih
povrsina stvaraju¢i nove zelene povrsine koje se klasifi-
ciraju kao park-Sume, a takoder mogu u svojim rasad-
nicima da uzgajaju vrste koje se koriste za urbano zele-
nilo.

4. Ministarstva obrazovanja, kulture i sporta trebaju plan-
irati sredstva za oplemenjivanje dvorista oko institucija
obrazovanja, kulture i sporta, te gradnju novih gradskih
stadiona, Sto ce u velikoj mjeri znaciti povecanje javnih
zelenih povrsina.

5. Ministarstvo komunalne privrede, u ¢ijoj je nadleznos-
ti odrZavanje zelenih povrsina i upravljanje njima treba
imati vise budzetskih stavki koje se odnose na odrza-
vanje, upravljanje i razvoj zelenih povrsina, kao i stavke
ulaganja u rasadnike nekih biljnih kultura.

6. Ministarstvo za okolis prvenstveno ima koordinirajucu
ulogu, ali ima i mogu¢nost da kreira nove ili dopunjava
projekte drugih ministarstava.

Napominjemo da se prethodni primijer moze razraditi na
nivou jedinica lokalne samouprave po opcinskim stru¢nim
sluzbama za navedene oblasti.

Pozitivan primjer zelenog programskog budzetiranja jed-
inice lokalne zajednice ima glavni grad Austrije, Be¢, koji
godisnje ulaze 500.000 eura samo za ozelenjivanje fasada
(vertikalno zelenilo), tako da prema pojedinacnim zahtjevi-
ma gradani mogu po podnesenom zahtjevu dobiti iznose
do 20.000 eura za krovove, 3.200 eura za sadnju unutar
dvorista i do 5.200 eura za sadnju biljaka na fasadi. Ta-
koder, BeC svake godine u budZetu planira sredstva za
novih 4.500 stabala, koja se sade u jesen. Takvo opredjel-
jenje Beca proizlazi iz programsko-planskog budzetiranja i
jasne opredijeljenosti i spremnosti u borbi protiv klimatskih
promjena. Indija je izdvojila 6,2 milijarde dolara za novo
zelenilo, koje bi se do 2030. godine trebalo protezati na
235 miliona hektara, a kao dio Pariskog klimatskog spo-
razuma.



Okvirni budzet JLS-a kreira se unaprijed za sljedece dvije
fiskalne godine, te mora sadrzavati projekciju prihoda, ra-
shoda i primitaka, a Sto predstavlja polaznu pretpostavku
za finansiranje svih buducih projekata u oba entiteta i DB-
u. Prednost finansiranja projekata iz oblasti javnih zelenih
povrsina jeste to Sto njihovu implementaciju mogu vrsiti
privatni i civilni sektor, pored javnog, i to apliciraju¢i na
javne pozive kojima se nastoje utrositi sredstva budZeta.
Na taj nacin se moze finansirati vise projekata , zelene” in-
frastrukture. Pored domacih budzeta, sredstva finansiranja
projekata mozemo pronaci i kod medunarodnih donatora,
koji potpomazu projekte ,zelene” infrastrukture, odnos-
no urbanog zelenila. Finansijer i u prvom i drugom slucaju
zadrZava pravo nadzora nad realizacijom projekta i imple-
mentacijom sredstava.

PROSTORNO-PLANSKA DOKUMENTACIJA

Prostorno-planska dokumentacija igra znacajnu ulogu
kada su u pitanju javne zelene povrsine. Prilikom izrade
urbanistickih planova neophodno je da se definiraju sve
povrsine prema njihovoj namjeni, izmedu ostalog, i javne
zelene povrsine koje su u domacim zakonima definirane
kao ,javne zelene povrsine (park-Sume, parkovi, drvoredi,
skverovi, travnjaci, zelenilo uz saobracajnice i sl.); zelene
zone, odnosno pojasevi, koji imaju razliite rekreacione i
zastitne namijene; zelene povrsine stambenih, odnosno
urbanih cjelina; zelene povrsine posebne namjene (gro-
blja, botanicki i zooloski vrtovi i sl.); povrsine za rekreaciju
i masovni sport na otvorenom prostoru (igralista, izletista,
SetaliSta, sportski tereni, kupaliSta, vjezbalista, strelista, kros
i trim staze i sl.); zelene povrSine uz obale rijeka i jezera”
(Zakon o prostornom uredenju KS-a, Zakon o prostornom
uredenju i gradenju ZDK, Zakon o prostornom uredenju i
gradenju TK, Zakon o uredenju prostora i gradenju RS-a
i dr.). Sistemati¢no prostorno planiranje predstavlja dobru
Gorudi problem u gradovima danas je velika prezagusenost
i devastacija gradenjem, a svijest o tome pokrenuli su ar-
hitekti. lako je devastacija okolisa gradenjem prisutna, o
njoj nema evidencije u urbanisti¢ckim planovima te zbog
toga nema niti planova o sanaciji ostec¢enih podrucja. Ur-
banisticki planovi imaju odredene propise gradnje, koja je
Cesto jednoli¢na, unificirana i zanemaruje komunikaciju
Covjeka i prirode, a ujedno negira i umjetnost u samom
procesu gradnje. Devastacijom su najvise zahvacena pod-
rucja oko gradova te turistickih zona (Mladina i dr., 2007).
lako su se pravila i ideje gradnje mijenjali unutar posljednjih
100 godina, oni i danas imaju istu svrhu. Mogli bismo re¢i
da je to samo gradnja radi gradnje, ponavljanje istih stam-
benih struktura bez posebnog osvrta na okolis u kojem se
gradi te bez ideje o oCuvanju prirodnog segmenta unutar
ili oko izgradene povrsine.

Urbana podru¢ja zauzimaju 3% povrsine zemlje, ali su
odgovorna za 78% emisije CO2, zato je neophodno da se
urbana podrucja u vecoj mjeri pretvaraju u zelene povrsine
kako bi njihovo prisustvo uticalo na balans temperature,
smanjenje prasine, vlaznost zraka, te regulaciju strujanja
vjetra. S obzirom na to da se urbanim zelenim povriinama
sve vise pridaje vaznost, u proteklim godinama proglasa-
vani su najzeleniji gradovi u svijetu i Evropi, i to: Singapur
29,3%, Sydney i Vancouver 25,9%, Cambridge 25,3%,
Durban 23,7%, Sacramento i Johannesburg 23,6%, Frank-

furt 21,5%), Geneva 21,4%, Amsterdam 20,6%, Seattle
20%, Toronto 19,5% (WEF, Treepedia).

Najvise zelenih povrSina imaju drzave sjeverne Evrope.
Prouc¢imo li relativni udio zelenih povrSina po broju sta-
novnika, gradovi Ujedinjenog Kraljevstva imaju malen pro-
cent zelene povrsine po broju stanovnika. Srednja Evropa
takoder ima vrlo dobar omjer broja stanovnika i zelenih
povrsina, iako i ondje postoje gradovi zaguseni gradnjom,
odnosno s problemom manjeg omjera zelene povrsine po
broju stanovnika. Spanija, ltalija te zemlje jugoisto¢ne Ev-
rope imaju vrlo malen omjer zelenih povrsina po broju sta-
novnika, $to je u skladu sa njihovim reljefom, ali i evident-
nom nebrigom za distribuciju zelenih povrsina u gradovima
modernim nacinima gradnje. Hrvatska se nasla u sredini,
sa osrednjim odnosom povrsine zemlje i zelenih povrsina.
No zato su gradovi na hrvatskoj obali oznaceni crvenom
bojom, $to aludira na izrazito malu koli¢inu zelenih povrsi-
na u gradu po broju stanovnika. To je u skladu s teorijom
iznesenom u radu (Mladine i dr., 2007), gdje se navodi da
su turisticka podrudja izrazito devastirana, zagusena grad-
njom. Grad Zagreb ima osrednji omjer broja stanovnika i
zelenih povrsina. Prema dostupnom podatku iz 2015. go-
dine, u Kantonu Sarajevo po stanovniku imamo dostupno
9m2 zelenih povrsina.

Slika 1. Udio zelene povrsine u gradovima Evrope, te udio zelene povrsine per capita

Ukoliko paZzljivo pogledamo Urbanisticki plan Sarajeva
donesen za period 1986-2015, posebno za uze urba-
no podru¢je grada duz glavne saobracajnice i toka ri-
jeke Miljacke u pojasu od 300 do 400 m na obje strane,
mozemo zakljuciti da je ve¢ u periodu donosenja ovog
plana sarajevska kotlina bila oskudna javnim zelenim
povrsinama, povrsinama za sport i rekreaciju. S obzi-
rom na ekspanziju urbanizacije Sarajeva, koju nije pratio
odrzivi razvoj, nego se ¢ak u postratnom periodu inve-
stiranje u gradnju svelo na udovoljavanje investitoru bez
usmjeravanja gradnje i zastite zelenih povrsina, danas

zasigurno imamo manje zelenih povrsina nego sto je to
bilo 1986. godine. Kako je u procesu pripremanje novog
urbanisti¢kog plana, ukoliko postoji politicka spremnost,
mogu se predvidjeti nove javne zelene povrsine, kojima
bi se postigao Zeljeni efekt u borbi s klimatskim prom-
jenama i u borbi protiv aerozagadenja.

Slika 2. Urbanisticki plan Sarajeva 1986-2015.

8.1. Pravila gradnje

Za razliku od zemalja Evropske unije, domaca legislativa ne
poznaje urbanisti¢ko-gradevinski pravilnik, nego se oslanja
na zakone o prostornom uredenju i gradenju, koji jasno
ne tretiraju odredene segmente te nisu uskladeni sa leg-
islativom EU i agendama koje se donose u cilju odrzZivog
razvoja. Neophodno je izmijeniti vazece zakone iz oblasti
urbanizma i gradenja, i to uvodenjem urbanisticko-teh-
nickih pravila prilikom gradnje kako bi se osigurala veca ko-
li¢ina javnih zelenih povrsina u jednom urbanom podrudju.
Urbanisti¢ko-tehnicke smjernice sa akcentom na okolisne
politike dale bi jasan nedvojben stav gradnje u smislu njene
odrzivosti, a sa ciliem da se okoli3ni, ekonomski i drustveni
aspekt gradnje usklade. Najvazniji zakoni koji se reflektiraju
na urbanisticki razvoj su zakon o prostornom planiranju,
koji daje osnovna usmijerenja za procese planiranja i sa-
drZaj planova, i urbanisti¢cko-gradevinski pravilnik (sadrzan
u nekoliko dokumenata), koji daje gradevinsku regulativu i
specifi¢na pravila gradnje u odnosu na saobracajnu i komu-
nalnu infrastrukturu (OECD, 2017).

Posljedica nedostatka jednog ovakvog dokumenta jeste
sve veca nekontrolirana gradnja u urbanom podrugju, $to
se najvise odrazilo na uzurpaciju zelenih povrsina, koje su
postale predmet prodaje od strane institucija radi povecanja
budZeta, a na taj bi se nacin izgubila trajna vrijednost zele-
nih povrsina. Pored navedenog, spratnost, oblik, orijentaci-
ja objekata, njihov vanjski izgled (fasadno zelenilo), Sirine
ulica, prateca , zelena” infrastruktura ulica i saobracajnica,
kao i druge karakteristike mogle bi biti ukljucene i reguli-
rane samim pravilnikom.

Zbog nedostatka okolisno-urbanistickih  instrumenata
za dobivanje gradevinskih dozvola, to ve¢inom zavisi od
subjektivnog kriterija, a ne normi i standarda koje bi pred
projektanta i investitora postavile institucije vlasti sa jasno
definiranom javnom zelenom povrsinom u sklopu urbanis-
tickog projekta.

Svi vedi gradovi u Bosni i Hercegovini imaju nedostatak
zelenih povrsina po glavi stanovnika, te zbog nedostatka
prostora za formiranje novih vecih zelenih povrsina morat
¢e buducdi razvoj urbanog zelenila usmjeriti ka novim nacin-
ima ozelenjivanja i to: vertikalno zelenilo (fasade), krovno
zelenilo i privatne parkovske povrsine. Kako bi se sacuvala
postojeca , zelena” infrastruktura, neophodno je da se ona
proglasi javnim dobrom, te da se donese pravilnik sa jas-
nim smjernicama gradnje, koja nece ugrozavati postojecu
»zelenu” infrastrukturu i gdje ce investitori morati na na-
vedenim lokacijama urbanisti¢ckog projekta predvidjeti na-
jmanje 20% ,zelene” infrastrukture od ukupnog obuhva-
ta urbanisti¢ckog projekta. Tamo gdje to ne bude moguce,
morat ¢e se investitor obavezati na to da u glavhom pro-
jektu predvidi vertikalnu i krovnu zelenu povrsinu, jer samo
na ovaj nac¢in mozemo osigurati kvalitetan odrziv razvoj.

8.2. Planiranje hortikulturnog uredenja
urbanih zelenih povrsina

Prilikom podizanja ili rekonstrukcije postojecih urbanih
zelenih povrsina neophodan je angazman stru¢ne osobe
sa iskustvom za planiranje hortikulturnog uredenja (izbor
vrsta, nacina sadnje, starosti sadnica). Prilikom planiranja
potrebno je obuhvatiti sve faktore znacajne za uspijevanje
biljaka u uslovima (gradske) sredine i klimatskih, edafskih i
drugih prilika na podrud¢ju gdje se povrsina podize/rekon-
struira.

Prilikom planiranja hortikulturnog uredenja neophodno je
voditi racuna o sljede¢em:

1. Vrsta mora odgovarati uslovima zemljista i klime kako
bi najbolje iskoristila postojece uslove i pruZila najbolje
estetske efekte i proizvodnju biomase.

2. Treba voditi racuna o rastu i razvoju posadene biljke u
buducnosti. Ako se radi o vrstama drveca, ocekuje se
da ¢e na mjestu gdje su posadene ostati desetinama
godina i razviti velike dimenzije kako nadzemnog tako i
podzemnog dijela. Tako se vrste koje razvijaju razgranat
korjenov sistem ne mogu saditi pored trotoara ili voznog
dijela puta kako ga ne bi u buducnosti ostetile, odnos-
no kako bi korjenov sistem imao neometan rast i razvoj.
Posebno treba obratiti paznju na to da se vrste drveca
i grmlja ne mogu saditi u saksije, kakav smo primjer
vidjeli prije nekoliko godina ispred Pozorista mladih u
Sarajevu.

3. Prilikom planiranja hortikulturnog uredenja treba voditi
racuna o finansijskom efektu — ne saditi vrste koje ce
brzo biti potrebno uklanjati, jer to podrazumijeva , ba-
canje novca” u dva navrata — jednom prilikom sadnje i
drugi put prilikom uklanjanja.

4. Prednost dati autohtonim vrstama u odnosu na alohtone
(u svrhu ocCuvanja genetickog diverziteta domacih vrsta
i sprecavanja hibridizacije alohtonim vrstama).

5. U slucaju unosenja alohtonih vrsta, ako je to neophod-
no (na primjer, zbog otpornosti na zagadivace prisutne
na predmetnom podrudju, zbog velike estetske vrijed-
nosti i sl.), strogo treba voditi ra¢una o invazivnosti vrs-
ta. Ne unositi vrste koje se nalaze na listama invazivnih
vrsta u nasoj zemlji, kao ni vrste koje dosad nisu un-
osene, ali se vode na listama invazivnih vrsta u drugim
zemljama.

6. Treba voditi racuna o fenoloskim kretanjima listanja
i opadanja lis¢a, kako pojedinih vrsta tako i podrugja
s kojih dolaze, kako ne bi dolazilo do Steta od ranih/
kasnih mrazeva, te snjegoloma. Ukoliko biljke listaju
suviSe rano za podrucje gdje se unose, stradat ¢e od
kasnog proljetnog mraza, $to ¢e im ograniciti estetsku
vrijednost, kao i proizvodnju biomase u toj vegetacijskoj
sezoni.



Takoder, ukoliko lis¢arske vrste drveca s krupnim lis¢em
odbacuju listove kasno, moze doci do velikih Steta od
snjegoloma, kao $to se u viSe navrata desavalo s plat-
anima u sarajevskim drvoredima (Beus, 2009). Osim sto
izaziva finansijske gubitke, ovakva sadnja predstavlja
opasnost po odvijanje saobracaja.

7. Treba voditi racuna o alergenosti biljaka, te ne unositi
alergene biljke u velikim koli¢cinama. Jedan od primjera
polenskog kalendara moZe se naci na web- stranici
Prirodno-matematickog fakulteta, koji se odnosi na
Kanton Sarajevo.

8. Treba birati vrste koje su otporne na sve prisutnije za-
gadenje zraka u gradovima.

9. Dati Sansu vockaricama, u svrhu iskoristavanja plodova.

10.Nikako ne unositi biljke na odredena stanista/lokacije
samo zbog njihove estetske vrijednosti. Bilike moraju
biti prilagodene uslovima stanista.

8.3. Zeleni katastar (GIS)

GIS zelenih povrsina je kratica za geoinformacioni sistem
zelenila, odnosno, to je baza podataka o sadrZaju gradskog
zelenila, ukljucujudi tu i urbanu opremu. Jos jednostavnije:
GIS zelenih povrsina sadrzi popis i opis stabala, travnjaka,
grmlja, staza, Zivica, cvijetnjaka, urbane opreme i igralista
u gradu.

Katastar zelenih povrsina je projekt koji je od velikog znaca-
ja za funkcioniranje svakog naseljenog mjesta i svih javnih
preduzeca. On pripada u ekoloske projekte, a moze pruziti
odgovore na veliki broj pitanja i pomodi pri rjeSavanju prob-
lema koji se javljaju u svakoj urbanoj sredini.

Prema istom izvoru, glavni zadaci izrade katastra javnih
zelenih povrsina su kartiranje i evidencija vegetacije, kao
i procjena stanja u kojem se ona nalazi i formiranje os-
novne baze podataka. Objekt ili objekti snimanja su drvece,
grupacije biljaka i travnjaci. Pritom postoje razni nivoi izrade
katastra, koji se odreduju u zavisnosti od objekta sniman-
ja: katastar visoke vegetacije, katastar visoke vegetacije i
grupacija biljaka ili katastar zelenih povrsina, koji podra-
zumijeva kartiranje i snimanje svega, pa ¢ak i travnjaka,
objekata i opreme na zelenim povrsinama. Obim posla se
odreduje na osnovu odabranog cilja izrade katastra. On se
moze raditi za cijelo naselje, samo za javne zelene povrsine,
za dijelove naselja ili kao pilot-projekt.

Zelena povrsina po stanovniku grada nije jedino mijerilo
da zadovolji potrebe savremenog grada. Ono mora biti i
kvalitetno da bi odgovaralo svojoj namjeni.

U svrhu primjerenog odrzavanja i upravljanja zelenim
povrsinama, uspostavlja se KATASTAR ZELENILA - digitalna
baza podataka drveca, grmlja, Zivica, cvijetnjaka, travnjaka
itd., kojom se evidentiraju njihova lokacija i druga svojst-
va poput vrste, veliCine, starosti, stanja odrzavanja i sl., a
obuhvata zelenilo:

e javne namjene,

e posebne (groblja) i ogranicene (zelenilo oko bolnica)

namjene,
e zelenilo u privatnim vrtovima.

Cilj uspostavljanja zelenog katastra je odrzivo upravljanje
zelenim povrsinama:

o sprecavanje nekontrolirane sjece stabala u gradu,

o sprecavanje unistavanja javnih zelenih povrsina,

0 osvjestavanje javnosti o potrebama ulaganja u zelenilo i
stabla u gradu,

o osiguranje odrzivosti kroz ulaganje u okolis,

o edukacija i senzibiliziranje stanovnika o prirodnim bo-
gatstvima grada.

Sa aspekta prostornog planiranja — to je efikasnije i
ekonomicnije planiranje podizanja i odrzavanja zelenih
povrsina, u svrhu ocuvanja ekosistemskih usluga, tj. nji-
hovih funkcija, koje su klju¢ne u izgradnji otpornosti ur-
banih sistema, posebno u smislu energetske efikasnosti i
prilagodavanja klimatskim promjenama.

U Sarajevu je osamdesetih godina uraden katastar gradsk-
og zelenila, ¢iji su autori profesori Sumarskog fakulteta
(Beus, Janiji¢). Nazalost, ostao je mrtvo slovo na papiru, a
rat je ucinio da prezivi samo jedan primjerak, koji se nal-
azi u posjedu KIKP ,Park”. Bilo je pokusaja da se uradi
novi digitalni katastar, ali je aktivnost na njegovoj izradi na-
pustena. Tokom posljiednje godine raden je pilot -atastar
zelenih povrsina za opcinu Centar, ali je obradena samo
jedna mjesna zajednica sa zelenim povrsinama, sto je ne-
dovoljno za razvijanje plana upravljanja gradskim zeleni-
lom. Trenutno u komunalnom preduzecu cija je djelatnost
upravljanje javnim zelenim povrsinama nemamo azuriranu
bazu podataka, odnosno preduzece raspolaze oskudnim
podacima, ali niSta bolja situacija nije ni u regionu. Prim-
jera radi, u Hrvatskoj je situacija nesto bolja, Osijek ima GIS
bazu podataka, dok je pregled zelenih povrsina za Grad
Zagreb osiguran kroz izradu Geoportala, u saradnji s privat-
nim firmama, Knin takoder posjeduje zelenu kartu.

ZELENE TRANSVERZALE/KORIDORI

Na klimatske promjene znatno uti¢u gradovi zbog gus-
toce saobracaja, betonizacije i manjka zelenila, a jos je vedi
uticaj na lokalno stanovniStvo. Stoga je nuzno promijeniti
pristup ozelenjivanju povrsina na nacin da se daje prednost
drvecu pred travnatim povrsinama, poveca ukupna koli¢ina
zelenih povrsina i uspostavi koncept tzv. ,zelene” infras-
trukture kroz podizanje gradskih zelenih pojaseva (zelene
transverzale) kao nuzno potrebnog modela urbanog Su-
marstva. Tako se pojam zelene transverzale u Sarajevu prvi
put pojavio kada se razvila ideja da se Kosevska dolina, koja
je bila sva ispunjena sportskim igralistima itd., spoji u formi
zelene transverzale s Trebevicem (prema Ludomilu Alikal-
ficu Braci) i da se na taj nacin presijece gradska monotonija
koja ide od istoka prema zapadu. To je bila planirana zele-
na transverzala koja bi trebala oplemeniti grad i doprinijeti
boljem Zivotu.

Gradski zeleni pojasevi predstavljaju mrezu prirodnih ili po-
luprirodnih podrucja te zelenih prostora koja pruza usluge
ekosistema unutar urbanih dijelova i na taj nacin povecava
kvalitet Zivota. To mogu biti pravilno planirani i dizajnira-
ni parkovi unutar gradova, drvoredi i aleje, poznati i kao
zeleni zidovi, koji Stite od buke, raznih Cestica i plinova
s prometnih povrsina, vodeni elementi sa Sirim spektrom
bioraznolikosti, zeleni krovovi, grupe drveca za ptice,
ekomostovi iznad saobracajnica, ekokanali, urbani vrtovi, a
koji su povezani odredenim dijelovima u jednu kompaktnu
cjelinu.

Ti zeleni dijelovi jednog grada, osim $to znacajno pobol-
jSavaju zdravlje stanovnika, povecavaju kvalitet Zivotne sre-
dine, a ujedno predstavljaju veoma vazno sredstvo u bor-
bi protiv klimatskih promjena. Tako se u svijetu planiraju
budu¢i pametni gradovi, koji bi bili ekoloski odrzivi a koji
bi se bazirali na brojnim, medusobno povezanim zelenim
dijelovima grada uz njihove brojne polivalentne funkcije.

Takav koncept zelenog pojasa, poznatog kao zelena trans-
verzala (akronim ZETRA), planirao se razviti u Sarajevu
sredinom sedamdesetih godina, a njegovo bi srediste bila
Zetra, sportsko-rekreativni centar na Kosevu. Taj bi centar
bio nukleus od kojeg bi se prema sjeveru, jugu i zapadu
Sirile zelene povrsine koje bi dijelile gradske urbane zone,
a zavrsile bi se na llidZi sa velikim parkom. NaZalost, veo-
ma brzo se odustalo od tog koncepta, jer je grad zabiljeZio
ogromnu nelegalnu gradnju, te Ceste izmjene urbanistickih

20

planova. Nakon rata se nastavlja s tom praksom te grad
gubi brojne zelene povrsine jer se ubrzano mijenjaju brojni
urbanisticki planovi, a neplanski se gradi naustrb zelenih
povrsina koje su trebale biti dio zelene transverzale. Danas
ostaje da se Zali za propustenim i da se pokusa kroz izradu
novih urbanistickih planova revitalizirati zelena transverza-
la, koja bi se uklopila u ventilacione koridore.

Od sve ,zelene” arhitekture u Sarajevu, prakticno jedino
$to mozemo povezati sa starim planom ZETRA je Park-
Sume Grdonj sa nesto autohtonog drveca i grupom sekvoja
te grmova i trajnica. Park-Suma je u ovom slucaju potpuno
opremljena svom infrastrukturom sa rekreativnim i eduka-
tivnim stazama, postavljeni su putokazi, kucice za ptice,
vjeverice i SiSmise.

Glavni cilj zelenih pojaseva (ZETRA) je racionalno i siste-
maticno upravljanje gradskim pejzaznim povrSinama te
obavezno uspostavljanje Zelenog katastra, Sto je urade-
no u nekoliko gradova srednje Evrope. Kod nas je ovakav
katastar detaljno uraden krajem osamdesetih godina
proSlog stoljec¢a (Janji¢ i Beus), a danas nema svoju svrhu s
obzirom na to da se u poslijeratnom periodu desila ubrza-
na urbanizacija i izgraden je veliki broj nelegalnih objekata,
a izvrdena je i izmjena planske dokumentacije, u kojoj je
promijenjena namjena pojedinih zelenih povrsina.

Zeleni pojasevi, osim $to sluZze za provodenje slobodnog
vremena i sportskih aktivnosti, ¢ine zrak cistim, reduciraju
gradsku buku i ¢ak poboljSavaju urbanu klimu te ujedno
¢ine ,plu¢a” napucenih gradova kao $to je Sarajevo. Up-
ravo stoga pametno upravljanje ovim zelenim povrSinama
moZe se ostvariti samo kroz saradnju stanovnika i vlasti, ko-
risteci se alatima koji su dostupni u 21. stolje¢u, a u fokusu
treba da su zeleni pojasevi.

U zoni zelenih pojaseva niSta se ne smije graditi. To je teza
koja se Cesto proteze i zahvaljujudi kojoj se prilikom prodaje
nekretnina one uvijek bolje prodaju. Cest je argument za
kupovinu stana i zelena zona pokraj stambene nekretnine,
gdje ne postoji bojazan da ¢e Sest metara ispred prozora
niknuti zgrada i potpuno zakloniti pogled, koji je zasigurno
ukljucen u cijenu.



Povezivanje zelenih povrsina u zelene koridore ima znaca-
jan uticaj na usmjeravanje vjetra, te formiranje novih
zracnih koridora kojima bi se ubrzalo strujanje zraka.

Prema studijama o uspostavljanju ventilacionih koridora, ut-
vrdeno je da se vodene povrsine, otvoreni prostori i zelene
povrsine koriste za unapredenje i proSirenje ventilacionih
koridora, te se iz navedenog razloga na takvim povrsina-
ma ogranicava ili zabranjuje gradnja, jer je rije¢ o mjestima
koja su izvor svjezeg zraka. Urbani ventilacioni koridori su
formirani putem ekoloskih tampon zona, zelenih pojase-
va, cesta, rijeka, parkova i zelenih povrsina. Povezivanje
zelenih povrsina u urbano podrucje donosi hladniji, svjeZiji
i Cis¢i zrak. Stutgart (Njemacka) predstavlja pozitivan prim-
jer iz prakse jer preko 60% ukupne povrsine cine zelene
povrsine, koje osiguravaju puteve za ventiliranje grada kroz
stvaranje zelenih transverzala.

INSTRUMENTI | MEHANIZMI ZASTITE,
ODRZAVANJA, RAZVOJA JAVNIH ZELENIH
POVRSINA | UPRAVLJANJA NJIVA

Grad je vjeStacka tvorevina i njegov razvoj moze biti postig-
nut samo ukoliko se svi urbani procesi sveobuhvatno
planiraju i uskladuju sa zakonitostima koje pruza prirodno
okruzenije.

Ekoloski prihvatljiv grad, poznat u literaturi kao
odrzivi grad, odlikuje se time da predstavlja jedan otvoren
sistem koji ne moze funkcionirati nezavisno od okruzen-
ja, ve¢ mora biti integriran u njega. Medutim, brzo Sirenje
gradskih jezgara uslovljava sve vece potrebe za izgradnjom
infrastrukturnih i drugih objekata, dok povrsine namijen-
jene parkovima i drugim kategorijama zelenih povrsina
ostaju u drugom planu, a vrlo Cesto se smanjuju do nepre-
poznatljivosti.

U tom smislu, jedan od bitnih faktora je planiranje i pod-
izanje zelenih povrSina prema usvojenim normama i stan-
dardima za gradsko zelenilo, jer je kvantitet zelenih povrsi-
na vazan za stanovnistvo zbog svojih polivalentnih uloga.
Niska prosjecna koli¢ina zelenila moZze znaciti da u nekim
naseljima nema dostupnih zelenih povrsina, a tamo gdje
postoje, mogu biti degradirane kroz preveliko koristenje.

Ne postoji jedinstven normativ za pokrivenost zelenilom
jer za njegovo odredivanje postoje razliciti pristupi, gdje
se negdje prilikom obra¢una uzima u obzir samo gradsko
zelenilo, a negdje, pored gradskog, i vangradsko zelenilo
(prigradske Sume), te i odredene poljoprivredne povrsine u
nekim zemljama poznate i kao gradske baste.

Iz globalne perspektive, iako postoje velike razlike, stru¢n-
jaci XX stolje¢a u Njemackoj, Japanu i drugim zemljama
predlazu standard od 40 m, urbanih zelenih povrsina vi-
sokog kvaliteta ili 140 m, prigradskih Sumskih povrsina po
stanovniku.

Trenutno, razvijene zemlje su sklone da usvoje opdi stan-
dard zelenih povrsina od 20 m, povrsine zelenila po sta-
novniku, a interesantno je da je u bivSoj SFRJ predvidena
zelena povrsina po stanovniku bila 25 m, 5to je bilo ne-
dostizno. Medunarodni minimalni standard koji je predlozi-

la Svjetska zdravstvena organizacija (WHO) a koji je usvojila
Organizacija za hranu i poljoprivredu Ujedinjenih naroda
(FAO) jeste minimalna dostupnost 9 m, zelenih povrsina po
stanovniku grada, a, nazalost, i ta veli¢ina je za nas jos ne-
dostizna.

Gradovi u razvijenim zemljama opcenito imaju viSe zelenila,
od 20 do 40% pokrivenosti ukupnog geografskog podruc-
ja, dok gradovi u zemljama u razvoju Cesto imaju i ispod
postavljenog minimalnog standarda.

Pokrivenost zelenim povrsinama enormno se razlikuje
medu gradovima u svijetu zbog toga Sto svaka drzava i
grad predstavljaju posebnu situaciju pa ovoj problematici
pristupa na razli¢ite nacine tako da postoje i mnoge var-
ijacije.

Na osnovu svega navedenog slijedi zakljucak da je vrlo
teSko bez standarda i normi odluciti koliko je aktivnih
zelenih povrsina potrebno za gradska naselja. Potrebno je
stalno imati u vidu cinjenicu da, sa jedne strane, urbano
zelenilo nije u fokusu i nije od politickog interesa, te se
ono obicno susrece s finansijskom oskudicom. Sa druge
strane, urbano zelenilo treba ispuniti nekoliko drustvenih i
ekoloskih funkcija sa ciliem doprinosa odrzivim gradovima
podesnim za Zivot.

S obzirom na kompliciranost uredenja nase drzave, ne
mozemo re¢i da JLS moze znacajno doprinijeti razvoju i
odrzavanju javnih zelenih povrsina te njihovom upravljanju
bez visih nivoa vlasti, zbog ¢ega ¢emo u nastavku ponuditi
odredene mehanizme/instrumente sa jasnom naznakom
ko i na koji nac¢in moZe doprinijeti zadovoljavaju¢em pro-
centu javnih zelenih povrsina, s kvalitetnim upravljanjem,
odrzavanjem i razvojem kroz tabelarni prikaz.



Rbr Naziv mjere/
Instrumenta
Unapredenje

1. postojeceg sistema
zelenih povrsina
2 Oplemenijivanje /
’ ozelenjivanje
Formiranje novih
3. javnih zelenih
povrsina
4 Tematski parkovi,
: park-Sume
Formiranje zelenih
5. pojaseva uz rijecne
tokove
Rekonstruirati stare
6 drvorede i aleje
) i formirati nove
drvorede
7 Povecati broj djecjih
) igralista
8 Zastitni pojasevi oko
' groblja
9. Saobracajno zelenilo

10. Blokovsko zelenilo

11. Zelene transverzale

12. Zeleni pojas

13. Zeleni katastar

14. Zeleni budzet

15 LZeleni” plan javnih

nabavki

Naziv mjere/

R.br. instrumenta

Nadleznost

Studija o urbanom
16. zelenilu i, zelenoj”
infrastrukturi grada

Akcioni plan za

17. razvoj ,zelene”
infrastrukture
18. Poticajni programi

Poticajni program za
19. privatne parkovske
povrsine

Uspostavljanje
20. .zelenog” telefona
00/24

Odluka o proglasenju
21. urbanog zelenila
javnim interesom

Iniciranje

izmjena Zakona

O prostornom
uredenju na nivou
22. kantona i entiteta
RS, te donosenje
Pravilnika o okolisno-
gradevinskim
uslovima

Nabavka
specijalizirane masine
23 za presadivanje

’ stabala do 15m
visine (npr., GTH —
PD 1300)

Iniciranje televizijske
emisije za okoli§

u cilju kreiranja i
budenja svijesti

24.

25. Obuka kadrova

Izgradnja
2. kompostana
27 Izgradnja prateceg
: mobilijara

11.
ZAKLJUCAK

S obzirom na urbanizaciju u svijetu, koja prvenstveno
u zemljama tranzicije zanemaruje preporuke odrzivog
razvoja, gdje zelene povrsine gube bitku od gradevinskog
sektora, pogodujudi klimatskim promjenama i negativnim
uticajima poput aerozagadenja, oneciS¢enja vode,
negativnog uticaja na zdravlje stanovnika, neophodno je
promptno djelovati te pokrenuti mjere kako bi se zaustavila
daljnja i bespovratna devastacija Zivotne okoline.

Sve manjkavosti sistema, politika, procesa i vladajucih
struktura mogu postati prednosti ukoliko se pojedinci i
politicki subjektiistinski odvaze naimplementaciju , zelenih”
politika i stvaranje kvalitetnijeg ambijenta Zivljenja kroz
primjenu preporuka odrzivog razvoja. Problematika zelenih
povrsina nije samo u upravljanju, nego se mora posmatrati
kroz cjelokupni sistem od uspostavljanja, evidentiranja u
elektronskoj bazi podataka, prostornog planiranja, razvoja,
oplemenijivanja, novih tehnologija, zastite zelenih povrsina,
finansijske samoodrzivosti, te uticaja na kvalitet Zivota
stanovnika uzih urbanih podrucja.

Pristup upravljanju zelenim povrsinama, kao i svim drugim
segmentima okoliSnih politika mora biti interdisciplinaran
te uskladen po vertikali, ali svakako da postoje mjere koje
JLS mogu implementirati i bez drugih nivoa vlasti. Svaka
lokalna zajednica ima svoje specifi¢cnosti, prednosti i
nedostatke, kojima bi se pojedine mjere trebale prilagoditi
kroz ,studije slucaja” te eventalno razraditi dodatne
mjere. Ova javna politika predstavlja odlicno ,oruzje” u
rukama odlucnih, savjesnih i svjesnih politickih struktura.
Vecina predloZzenih mehanizama/mjera je univerzalna i
primjenjiva u svim lokalnim samoupravama u BiH. Vecina
mjera ne iziskuje velika finansijska izdvajanja, a njihova
implementacija omogucava visestruka pozitivna djelovanja
u razli¢itim socio-drustvenim sferama.

Osnovni cilj ove politike, $to mozemo vidjeti i kroz
predlozene mijere, jeste povecanje koli¢ine zelenih
povrsina u ukupnom prostoru i po glavi stanovnika,
od onih najmanijih, preko zastitnih pojaseva do formiranja
velikih centralnih zelenih povrsina gdje za to postoji
mogucnost.

Ukoliko postoji spremnost mogu se izraditi studije o zelenim
povrsinama, na osnovu kojih se formiraju akcioni planovi,
odnosno program rada JLS-a, zatim se kreira ,zeleni”
budzet i ,zelene” javne nabavke, kao i poticajni programi
za civilni sektor.

Implementacija predloZzenih mjera poboljsala bi kvalitet
Zivota stanovnika, unaprijedila ekonomski i privredni razvoj,
te pozitivno uticala na klimatske promjene.

https://www.dw.com/bs/u-bih-ne-postoji-ekolo% C5 %A T1ka-
svijest/a-3390014

https://www.centarzdravihnavika.com/ekoloska-svijest/

https://epale.ec.europa.eu/hr/blog/ekoloska-svijest-i-zastita-zivotne-
sredine

https://balkans.aljazeera.net/news/world/2021/6/9/ek-prijedlog-
budzeta-eu-za-2022-167-milijardi-eura




https:/balkangreenenergynews.com/rs/lideri-eu-usvojili-budzet-

zelene-podsticaje-cilj-od-55-odsto-za-emisije/

http://gispublic.zelenilo.rs/giszppublic/Map

https://zpr.ks.gov.ba/sektori/sektor-za-gis

https://sustainabledevelopment.un.org/content/documents/
Agenda21.pdf

https://senseable.mit.edu/treepedia/

UPRAVLJANJE JAVNIM
ZELENIM POVRSINAMA

Vise informacija o ovoj temi pronadite na:
www.fes.ba




